
W Gabra tal-gurisprudenza

SENTENZA TAL-QORTI TAL-GUSTIZZJA (L-Ewwel Awla)

25 ta’ Frar 2016*

“Rinviju ghal decizjoni preliminari — Moviment liberu tal-persuni — Cittadinanza tal-Unjoni —
Ugwaljanza fit-trattament — Direttiva 2004/38/KE — Artikolu 24(2) — Benefic¢ji ta” assistenza
soc¢jali — Regolament (KE) Nru 883/2004 — Artikoli 4 u 70 — Benefi¢¢ji spe¢jali li ma humiex

kontributorji — Eskluzjoni tac-c¢ittadini ta’ Stat membru matul 1-ewwel tliet xhur ta’ residenza fl-Istat

Membru ospitanti”

Fil-Kawza C-299/14,

li ghandha bhala suggett talba ghal decizjoni preliminari taht L-Artikolu 267 TFUE, imressqa

mil-Landessozialgericht =~ Nordrhein-Westfalen ~ (qorti  superjuri  tal-kontenzjuz  so¢jali  ta’

Nordrhein-Westfalen, il-Germanja), permezz ta’ decizjoni tat-22 ta’ Mejju 2014, li waslet fil-Qorti

tal-Gustizzja fis-17 ta’ Gunju 2014, fil-procedura

Vestische Arbeit Jobcenter Kreis Recklinghausen

Vs

Jovanna Garcia-Nieto,

Joel Peiia Cuevas,

Jovanlis Peiia Garcia,

Joel Luis Peiia Cruz,

IL-QORTI TAL-GUSTIZZJA (L-Ewwel Awla),

komposta minn A. Tizzano, Viéi-President tal-Qorti tal-Gustizzja, li qed jagixxi bhala President
tal-Ewwel Awla, F. Biltgen, E. Levits, M. Berger (Relatur) u S. Rodin, Imhallfin,

Avukat Generali: M. Wathelet,

Registratur: M. Aleksejev, Amministratur,

wara li rat il-procedura bil-miktub u wara s-seduta tat-22 ta’ April 2015,
wara li kkunsidrat 1-osservazzjonijiet ipprezentati:

— ghal Jovanna Garcia-Nieto, Joel Pena Cuevas, Jovanlis Pefia Garcia u Joel Luis Pefia Cruz, minn M.
Schmitz, Rechtsanwalt,

* Lingwa tal-kawza: il-Germaniz.

MT

— ghall-Gvern Germaniz, minn T. Henze u J. Méller, bhala agenti,

— ghall-Gvern Franciz, minn R. Coesme, bhala agent,

— ghall-Gvern Pollakk, minn B. Majczyna, bhala agent,

— ghall-Gvern tar-Renju Unit, minn M. Holt, bhala agent, assistit minn B. Kennelly, barrister,

— ghall-Kummissjoni Ewropea, minn D. Martin u M. Kellerbauer kif ukoll C. Tufvesson, bhala agenti,
wara li semghet il-konkluzjonijiet tal-Avukat Generali, ipprezentati fis-seduta tal-4 ta’ Gunju 2015,

taghti 1-prezenti

Sentenza

It-talba ghal dec¢izjoni preliminari tirrigwarda l-interpretazzjoni tal-Artikoli 18 TFUE u 45(2) TFUE,
l-Artikoli 4 u 70 tar-Regolament (KE) Nru 883/2004 tal-Parlament Ewropew u tal-Kunsill, tad-
29 ta’ April 2004, dwar il-kordinazzjoni ta’ sistemi ta’ sigurtd so¢jali (GU Edizzjoni Specjali bil-Malti,
Kapitolu 5, Vol. 5, p. 72), kif emendat bir-Regolament tal-Kummissjoni (UE) Nru 1244/2010 tad-
9 ta’ Dicembru 2010 (GU L 338, p. 35, iktar ’il quddiem ir-“Regolament Nru 883/2004”), kif ukoll
l-Artikolu 24 tad-Direttiva Nru 2004/38/KE tal-Parlament u tal-Kunsill, tad-29 ta’ April 2004, dwar
id-drittijiet tac¢-cittadini tal-Unjoni u tal-membri tal-familji taghhom biex ji¢¢aqilqu u jghixu liberament
fit-territorju tal-Istati Membri u 1li temenda r-Regolament (KEE) Nru 1612/68 u thassar
id-Direttivi 64/221/KEE, 68/360/KEE, 72/194/KEE, 73/148/KEE, 75/34/KEE, 75/35/KEE, 90/364/KEE,
90/365/KEE, 93/96/KEE (GU Edizzjoni Specjali bil-Malti, Kapitolu 5, Vol. 5, p. 46 kif ukoll rettifiki GU
2004, L 229, p. 35, u GU 2005, L 197, p. 94).

Din it-talba giet ipprezentata fil-kuntest ta’ tilwima bejn il-Vestische Arbeit jobcentere Kreis
Recklinghausen (c¢entru tal-impjiegi fid-distrett ta’ Recklinghausen, iktar ’il quddiem i¢-“Centru
tal-impjiegi”) u Joel Pefla Cuevas u Jovanna Garcia-Nieto, kif ukoll it-tifla taghhom it-tnejn Jovanlis
Pefia Garcia u l-iben ta’ Joel Pena Cuevas, Joel Luis Pena Cruz (iktar ’il quddiem, flimkien, il-familja
“Pefia Garcfa”, dwar ir-rifjut ta’ dan ic¢-¢entru li jaghti benefi¢¢ji tal-assigurazzjoni bazika
(“Grundsicherung”) prevista taht il-ligi Germaniza.

I1-kuntest guridiku

Id-dritt internazzjonali

L-Artikolu 1 tal-Konvenzjoni Ewropea dwar l-Assistenza Soc¢jali u Medika, iffirmata fParigi fil-
11 ta’ Dicembru 1953 mill-membri tal-Kunsill tal-Ewropa u fis-sehh fil-Germanja mill-1956 (iktar ’il
quddiem il-“Konvenzjoni dwar 1-Assistenza”), jistabbilixxi prin¢ipju ta’ nondiskriminazzjoni kif gej:

“Kull wahda mill-Partijiet Kontraenti timpenja ruhha li ¢-¢ittadini tal-Partijiet Kontraenti 1-ohra, li
jirrisjedu regolarment fkull parti tat-territorju taghha li ghalih tapplika din il-Konvenzjoni u li ma
jkollhomx rizorsi bizzejjed, jibbenefikaw mill-assistenza socjali u medika [...] prevista mil-legizlazzjoni
fis-sehh fil-parti tat-territorju inkwistjoni daqs kemm ikollhom dritt it-c¢ittadini taghha stess, u bl-istess
kundizzjonijiet.”

Skont 1-Artikolu 16(b) tal-Konvenzjoni dwar 1-Assistenza, “kull Parti Kontraenti ghandha tinnotifika

kull ligi gdida jew kull regolament gdid mhux kopert mill-Anness I lis-Segretarju Generali tal-Kunsill
tal-Ewropa. Ma’ din in-notifika, il-Parti Kontraenti tista’ taghmel xi rizervi fir-rigward tal-applikazzjoni

tal-ligi 1-gdida jew ir-regolament il-gdid ghac-¢ittadini ta’ Partijiet Kontraenti ohrajn”. Ir-rizerva
maghmula mill-Gvern Germaniz, fid-19 ta’ Dicembru 2011, skont din id-dispozizzjoni hija fformulata
kif gej:

“Il-Gvern tar-Repubblika Federali tal-Germanja ma ghandux jaghti lic-¢ittadini tal-partijiet kontraenti
l-ohra, bl-istess mod bhac¢-¢ittadini tieghu stess u taht l-istess kundizzjonijiet, il-benefi¢¢ji previsti
fit-Tieni Ktieb tal-Kodici tas-Sigurta Socjali — Protezzjoni socjali bazika ghal dawk li ged ifittxu xoghol
(Sozialgesetzbuch Zweites Buch — Grundsicherung fiir Arbeitsuchende) fil-verzjoni tieghu fis-sehh
fil-mument tal-applikazzjoni [(iktar ’il quddiem il-“Ktieb II tal-Kodic¢i Soc¢jali)]”.

Konformement mal-Artikolu 16(c) tal-Konvenzjoni dwar 1-Assistenza, din ir-rizerva giet ikkomunikata
lill-partijiet 1-ohra ghal din il-Konvenzjoni.

Id-dritt tal-Unjoni

Ir-Regolament Nru 883/2004
L-Artikolu 4 tar-Regolament Nru 883/2004, intitolat “Trattament ugwali” jipprovdi:

“Sakemm dan ir-Regolament ma jghidx mod iehor, persuni li ghalihom japplika dan ir-Regolament
ghandhom igawdu l-istess benefic¢ji u ghandhom ikunu suggetti ghall-istess obbligi taht il-legislazzjoni
ta’ kull Stat Membru dags li kieku kienu cittadini ta’ dak 1-Istat Membru.”

L-Artikolu 70 ta’ dan ir-regolament, intitolat “Disposizzjonijiet Generali”, jinsab fil-Kapitolu 9
tat-Titolu III tieghu, u jirrigwarda 1-“[b]enefic¢ji specjali li mhumiex kontributorji u li jinghataw fi
flus”. Dan l-artikolu jipprevedi:

“l. Dan l-Artikolu ghandu japplika ghal benefic¢ji specjali li mhumiex kontributorji u li jinghataw fi
flus taht il-legislazzjoni li, minhabba l-ambitu personali, objettivi u/jew kondizzjonijiet dwar l-intitolar,
ghandha karatteristi¢i kemm tal-legislazzjoni dwar is-sigurta socjali msemmija fl-Artikolu 3(1) u kemm
ta’ assistenza soc¢jali.

2. Ghall-ghanijiet ta’ dan il-Kapitolu, ‘benefic¢ji specjali li mhumiex kontributorji u li jinghataw fi flus’
tfisser dawn il-benefic¢ji li:

a) li huma mahsuba biex jaghtu jew:

i)  protezzjoni supplimentari, sostituta jew sekondarja kontra r-riskji koperti mill-ferghat ta’
sigurta socjali msemmija fl-Artikolu 3(1), u li jiggarantixxu lill-persuni koncernati dhul
minimu ghall-ghajxien filwaqt li jikkunsidraw is-sitwazzjoni ekonomika u soc¢jali fl-Istat
Membru koncernat;

ii) protezzjoni specifika biss ghal persuni b’dizabilita, liema protezzjoni hija marbuta ma’
l-ambjent socjali tal-persuna koncernata fl-Istat Membru koncernat,

u

b) meta l-iffinanzjar jigi b'mod eskluziv minn taxxi obbligatorji mahsubin biex ikopru l-ispiza
pubblika generali u l-kondizzjonijiet biex jinghataw u biex ikunu ikkalkulati l-benefi¢¢ji ma
jiddependux fuq xi kontribuzzjoni fir-rigward tal-benefi¢jarju. Madanakollu, benefic¢ji moghtija
biex jissupplimentaw benefic¢ju kontributorju ma ghandhomx jitqiesu bhala beneficcji
kontributorji minhabba din ir-raguni biss,

u
¢) Kumpaniji elenkati fl-ANNESS X.

3. L-Artikolu 7 [u] I-kapitoli l-ohra ta’ dan it-Titolu ma ghandhomx japplikaw ghall-beneficcji
msemmija fil-paragrafu 2 ta’ dan 1-Artikolu.

4. 1l-benefic¢ji msemmija fil-paragrafu 2 ghandhom jinghataw biss fl-Istat Membru fejn il-persuni
koncernati ghandhom ir-residenza taghhom u skond il-legislazzjoni ta’ dan I-Istat Membru. Benefic¢ji
bhal dawn ghandhom jinghataw minn, u a spejjez ta’, l-istituzzjoni tal-post ta’ residenza.”

L-Anness X tar-Regolament Nru 883/2004, intitolat “Benefi¢¢ji spe¢jali li mhumiex kontributorji
moghtija fi flus”, jipprevedi, fdak li jikkoncerna lir-Repubblika Federali tal-Germanja, il-benefi¢¢ji
segwenti:

“I...]

b) Benefic¢ji li jkopru spejjez ta’ sussistenza taht id-dispozizzjoni bazika ghal min ikun qed ifittex
impjieg sakemm, fir-rigward ta’ dawn il-benefic¢ji, il-htigiet ta’ eligibbilta ghal suppliment
temporanju wara li jkunu r¢ivew il-benefic¢ju tal-qghad (1-Artikolu 24 (1) tal-Ktieb II tal-Kodici
Socjali) ma jkunux gew sodisfatti.”

Id-Direttiva 2004/38
Skont il-premessi 10, 16, u 21 tad-Direttiva 2004/38:

“(10) Dawk il-persuni li jezercitaw id-dritt taghhom ta’ residenza m’ghandhomx, madankolly, ikunu ta’
piz mhux ragonevoli fuq is-sistema ta’ ghajnuna sog¢jali ta’ l-Istat Membru ospitanti matul
il-perjodu inizjali ta’ residenza.[...]

[...]

(16) Sakemm il-beneficjarji tad-dritt ta’ residenza ma jsirux piz mhux ragonevoli fuq is-sistema ta’
l-ghajnuna so¢jali ta’ I-Istat Membru ospitanti, dawn m’ghandhomx jitkec¢cew. Ghalhekk, mizura
ta’ tkeccija m'ghandhiex tkun il-konsegwenza awtomatika jekk iduru ghas-sistema ta’ l-ghajnuna
socjali. L-Istat Membru ospitanti ghandu jezamina jekk hux kaz ta’ diffikultajiet temporanji u jqis
id-dewma [dewmien] tar-residenza, i¢-¢irkostanzi personali u l-ammont ta’ ghajnuna awtorizzat
qabel jikkunsidra lill-benefi¢jarju piz mhux ragonevoli fuq is-sistema tieghu ta’ ghajnuna socjali
u jipprocedi ghat-tkeccija tieghu. Fl-ebda kaz m’ghandha tigi adotatta mizura ta’ tkec¢cija kontra
haddiema, persuni li jahdmu ghal rashom jew persuni li qed ifittxu xoghol kif imfissra mill-Qorti
tal-Gustizzja hlief minhabba ragunijiet ta’ politika pubblika jew ta’ sigurta pubblika.

(21) Madankollu, ghandu jkun l-Istat Membru ospitanti li jiddeciedi jekk jaghtix ghajnuna socjali
matul l-ewwel tliet xhur ta’ residenza, jew ghal perjodu itwal fkaz ta’ dawk li qed ifittxu xoghol,
lic-¢ittadini ta’ 1-Unjoni ghajr dawk li huma haddiema jew persuni li jahdmu ghal rashom jew li
jzommu dan l-istatus jew lill-membri tal-familja taghhom, jew manteniment ghall-istudji, inkluz
it-tahrig professjonali, qabel l-akkwist tad-dritt ta’ residenza permanenti minn dawn l-istess
persuni.

L-Artikolu 6 ta’ din id-direttiva, intitolat “Dritt ta’ residenza ta’ aktar minn tliet xhur” jipprevedi:

“1. I¢-c¢ittadini ta’ 1-Unjoni ghandhom id-dritt ta’ residenza fit-territorju ta’ Stat Membru iehor ghal
perjodu ta’ mhux aktar minn tliet xhur minghajr xi kondizzjonijiet jew formalitajiet ghajr il-htiega li
jkollhom karta ta’ l-identita jew passaport li huma validi.

2. Id-disposizzjonijiet tal-paragrafu 1 ghandhom japplikaw ukoll ghall-membri tal-familja li ghandhom
passaport validu li mhumiex ¢ittadini ta’ Stat Membru, li qed jakkumpanjaw jew li se jinghaqdu
mac-cittadin ta’ 1-Unjoni.”

L-Artikolu 7(1) tal-imsemmija direttiva, intitolat “Dritt ta’ residenza ta’ aktar minn tliet xhur”,
jipprovdi:

“1. I¢-cittadini kollha ta’ 1-Unjoni ghandhom id-dritt ta’ residenza fit-territorju ta’ Stat Membru iehor
ghal perjodu ta’ aktar minn tliet xhur jekk huma:

a) haddiema jew nies li jahdmu ghal rashom fl-Istat Membru ospitanti; jew

b) ghandhom bizzejjed rizorsi ghalihom u ghall-membri tal-familja taghhom biex ma jkunux ta’ piz
fuq is-sistema ta’ l-ghajnuna so¢jali ta’ l-Istat Membru ospitanti matul il-perjodu taghhom ta’
residenza u ghandhom assigurazzjoni ta’ mard komprensiva fl-Istat Membru ospitanti; [...]

[..]”

Skont 1-Artikolu 14 tal-istess direttiva, intitolat “Zamma tad-dritt ta’ residenza”:

“1. Cittadini ta’ I-Unjoni u l-membri tal-familja taghhom ghandhom id-dritt ta’ residenza kif previst
fl-Artikolu 6, sakemm ma jkunux ta’ piz [mhux ragonevoli] fuq is-sistema ta’ ghajnuna socjali ta’
l-Istat Membru ospitanti.

2, Cittadini ta’ 1-Unjoni u l-membri tal-familja taghhom ghandhom id-dritt ta’ residenza kif previst
fl-Artikoli 7, 12 u 13 sakemm jaderixxu mal-kondizzjonijiet stabbiliti fihom.

Fkazijiet specifici fejn hemm dubju ragonevoli dwar jekk cittadin ta’ I-Unjoni u l-membri tal-familja
tieghu jissoddisfawx il-kondizzjonijiet stabbiliti fl-Artikoli 7, 12 u 13, 1-Istati Membri jistghu jaghmlu
verifika ta’ dan. Din il-verika m’ghandhiex titwettaq sistematikament.

3. Mizura ta’ tkecc¢ija m’ghandhiex tkun konsegwenza awtomatika meta cittadin ta’ 1-Unjoni jew
membru tal-familja tieghu jirrikorru ghas-sistema ta’ ghajnuna so¢jali ta’ l-Istat Membru ospitanti.

4. Permezz ta’ deroga mill-paragrafi 1 u 2 u minghajr pregudizzju ghad-disposizzjonijiet
tal-Kapitolu VI, m’ghandha fl-ebda kaz tigi adotatta mizura ta’ tkeccija kontra ¢ittadini ta’ I-Unjoni jew
kontra membri tal-familja taghhom jekk:

a) ic-cittadini ta’ I-Unjoni huma haddiema jew persuni li jahdmu ghal rashom, jew
b) ic-¢ittadini ta’ I-Unjoni dahlu fit-territorju ta’ I-Istat Membru ospitanti sabiex ifittxu impjieg. F’dan
il-kaz, i¢-¢ittadini ta’ 1-Unjoni u l-membri tal-familja taghhom m’ghandhomx jitke¢cew sakemm

ic-¢ittadini ta’ 1-Unjoni jistghu jipprovdu evidenza li qed ikomplu jfittxu xoghol u li ghandhom
cans genwin li jsibuh.”

ECLLEU:C:2016:114 5



13

14

15

16

SENTENZA TAL-25.2.2016 — KAWZA C-299/14
GARCIA-NIETO ET

L-Artikolu 24 tad-Direttiva 2004/38, intitolat “Trattament ugwali”, jipprevedi:

“l. Bla hsara ghal disposizzjonijiet specifi¢ci kif previsti b'mod car fit-Trattat u fil-ligi sekondarja,
ic-¢ittadini kollha ta’ I-Unjoni li jghixu skond din id-Direttiva fit-territorju ta’ l-Istat Membru ospitanti
ghandhom igawdu trattament ugwali bhac-cittadini ta’ dak l-Istat Membru fl-iskop tat-Trattat.
II-benefi¢¢ju ta’ dan id-dritt ghandu jkun estiz ghall-membri tal-familja li mhumiex ¢ittadini ta’ Stat
Membru u li ghandhom id-dritt ta’ residenza jew ghandhom residenza permanenti.

2. B’deroga mill-paragrafu 1, l-Istat Membru ospitanti m’ghandux ikun obbligat li jattribwixxi d-dritt
ta’ ghajnuna socjali matul 1-ewwel tliet xhur ta’ residenza jew, fejn xieraq, matul il-perjodu itwal previst
fl-Artikolu 14(4)(b), lanqas mhu obbligat, qabel il-kisba tad-dritt ta’ residenza permanenti, li jawtorizza
ghajnuna ta’ manteniment ghall-istudji, inkluz tahrig professjonali, li jikkonsisti fkoncessjonijiet ta’

l-istudenti jew f'self ghal studenti lill-persuni li mhumiex haddiema, persuni li jahdmu ghal rashom,
persuni li jzommu t-tali status u membri tal-familja taghhom.”

Id-dritt Germaniz

I1-Kodici Socjali

L-Artikolu 19a(1), li jinsab fil-Ktieb I tal-Kodi¢i Socjali (Sozialgesetzbuch Erstes Buch), jipprevedi
z-zewg tipi principali ta’ benefi¢¢ji ghall-assigurazzjoni bazika ghal persuni li qeghdin ifittxu xoghol, kif
gej:

“Taht id-dritt ghall-assigurazzjoni bazika ghal dawk li jkunu qeghdin ifittxu xoghol jistghu jintalbu:

1. beneficgji li jinvolvu d-dhul fxoghol,

2. beneficgji li jinvolvu li jigi zgurat 1-ghajxien.”

L-Artikolu 1 tal-Ktieb II tal-Kodici Soc¢jali, intitolat “Funzjoni u ghan tal-assigurazzjoni bazika ghal
dawk li jkunu geghdin ifittxu xoghol”, jipprovdi, fil-paragrafi (1) u (3) tieghu:

“(1) L-assigurazzjoni bazika ghal dawk li jkunu qeghdin ifittxu xoghol hija intiza li tippermetti
lill-beneficjarji taghha jghixu hajja li tixraq lid-dinjita tal-bniedem.

[...]

(3) L-assigurazzjoni bazika ghal dawk li jkunu qeghdin ifittxu xoghol tinvolvi benefi¢¢ji

1. intizi li jtemmu jew li jnaqqsu l-istat ta’ bzonn, b’'mod partikolari billi jinstab ix-xoghol u

2. intizi li jizguraw l-ghajxien.”

L-Artikolu 7 tal-Ktieb II tal-Kodi¢i So¢jali intitolat “Beneficjarji”, jipprevedi, fil-paragrafu 1 tieghu:
“(1) Il-benefi¢¢ji skont dan il-ktieb huma intizi ghall-persuni li

1. lahqu l-eta ta’ 15-il sena u ghadhom ma lahqux il-limitu tal-eta msemmi fl-Artikolu 7a,

2.  huma kapaci jahdmu,

3. jinsabu fil-bzonn u

4. jirrisjedu abitwalment fir-Repubblika Federali tal-Germanja (beneficjarji kapaci li jahdmu). Huma
eskluzi:

1. Il-barranin, nisa u rgiel, li ma humiex impjegati jew haddiema li jahdmu ghal rashom
fir-Repubblika Federali tal-Germanja u li ma ghandhomx id-dritt ghall-moviment liberu skont
1-Artikolu 2(3) tal-ligi dwar il-moviment liberu ta¢-c¢ittadini tal-Unjoni [(Freizligigkeitsgesetz/EU,
iktar ’il quddiem il-‘FreiziigG/EU’)] u l-membri tal-familja taghhom, matul l-ewwel tliet xhur
tar-residenza taghhom,

2. il-barranin, nisa u rgiel, li d-dritt ta’ residenza taghhom huwa ggustifikat biss minhabba li qeghdin
ifittxu xoghol, u l-membri tal-familja taghhom,

[...]

II-punt 1 tat-tieni sentenza ma japplikax ghall-barranin, nisa u rgiel, li jirrisjedu fir-Repubblika Federali
tal-Germanja taht permess ta’ residenza mahrug skont it-Taqsima 5 tal-Kapitolu 2 tal-Ligi dwar id dritt
ta’ residenza [(Aufenthaltgesetz)]. Id-dispozizzjonijiet fil-qasam tad-dritt ta’ residenza jibqghu
japplikaw..”

Jirrizulta mill-paragrafi 2 u 3 tal-imsemmi Artikolu 7 li l-minaturi li ma jistghux jahdmu li jghixu ma’
benefi¢jarji li kapaci jahdmu u li b’hekk jiffurmaw maghhom “komunita ta’ bzonn”, ghandhom id-dritt
idderivat ghall-benefic¢ji previsti mill-Ktieb II tal-Kodi¢i So¢jali.

L-Artikolu 8(1) tal-Ktieb II, intitolat “Kapacita li tahdem”, huwa fformulat kif gej:

“Hija kapaci li tahdem kull persuna li, fil-futur prevedibbli, ma hijiex inkapaci, minhabba mard jew
dizabbilta, li tezercita attivita professjonali tal-inqas tliet sighat kuljum fil-kundizzjonijiet abitwali
tas-suq tax-xoghol.”

L-Artikolu 9(1) tal-Ktieb II tal-Kodici So¢jali jipprovdi:

“Hija fil-bzonn kull persuna li ma tistax tizgura l-ghajxien taghha, jew li tizgurah b’'mod suffi¢jenti,
abbazi tad-dhul jew tal-patrimonju li ghandu jittiehed inkunsiderazzjoni u ma tircevix l-ghajnuna
necessarja minn persuni ohra, b’'mod partikolari mill-membri tal-familja taghha jew minn korpi ohra
ta’ benefi¢¢ji socjali.”

L-Artikolu 20 tal-Ktieb II tal-Kodici Sog¢jali fih dispozizzjonijiet addizzjonali ghall-bzonnijiet ta’
ghajxien bazici. L-Artikolu 21 tal-Ktieb II jipprevedi regoli dwar il-bzonnijiet addizzjonali u
I-Artikolu 22 tal-Ktieb II jittratta I-bzonnijiet tal-akkomodazzjoni u l-provvista ta’ tishin. Fl-ahhar nett,
1-Artikoli 28 sa 30 tal-Ktieb II tal-Kodici Socjali jirrigwardaw il-benefic¢ji ta’ tahrig u partecipazzjoni.
L-Artikolu 1 tal-Ktieb XII tal-Kodic¢i So¢jali, li jirrigwarda l-ghajnuna so¢jali, huwa fformulat kif gej:

“Il-funzjoni tal-ghajnuna so¢jali hija dik li tippermetti lill-benefi¢jarji taghha li jghixu hajja li tixraq
lid-dinjita tal-bniedem. [...]”

L-Artikolu 21 tal-Ktieb XII tal-Kodici Socjali jipprevedi:

“Il-benefic¢ji ghall-ghajxien ma jinghatawx lill-persuni li huma benefi¢jarji ta’ benefi¢¢ji skont
[il-Ktieb II] sa fejn dawn ikunu kapaci jahdmu jew minhabba r-rabta familjari taghhom. [...]”

II-FreiziigG/EU

II-kamp ta’ applikazzjoni tal-FreiziigG/EU, fil-verzjoni taghha applikabbli ghall-fatti fil-kawza principali,
huwa pprecizat fl-Artikolu 1 ta’ din il-ligi:

“Din il-ligi tirregola d-dhul u r-residenza tac-cittadini tal-Istati Membri l-ohra tal-Unjoni Ewropea
(cittadini tal-Unjoni) u tal-membri tal-familja taghhom.”

L-Artikolu 2 tal-imsemmija ligi jipprevedi, ghal dak li jirrigwarda d-dritt ta’ dhul u residenza:

“(1) Ie-cittadini tal-Unjoni li jibbenefikaw mill-moviment liberu u l-membri tal-familja taghhom
ghandhom id-dritt li jidhlu u li jirrisjedu fit-territorju federali skont id-dispozizzjonijiet ta’ din il-ligi.

(2) Ghandhom jibbenefikaw mill-moviment liberu taht id-dritt tal-Unjoni:

1. Ie-cittadini tal-Unjoni li jkunu jixtiequ jirrisjedu bhala haddiema, sabiex ifittxu impjieg jew biex
jiehdu tahrig professjonali.

[...]

5. I¢-cittadini tal-Unjoni minghajr attivita professjonali, b'mod konformi ghall-kundizzjonijiet
tal-Artikolu 4,

6. Il-membri tal-familja, skont il-kundizzjonijiet tal-Artikoli 3 u 4,

[...]

(3) Ghall-impjegati jew haddiema li jahdmu ghal rashom, id-dritt previst fil-paragrafu 1 huwa bla hsara

1. ghal inkapacita temporanja ghax-xoghol wara marda jew incident,

2. ghall-qghad involontarju kkonfermat mill-agenzija ghall-impjieg kompetenti jew ghat-tmiem ta’
attivita indipendenti wara c¢irkustanzi indipendenti mir-rieda tal-haddiem li jahdem ghal rasu,
wara perijodu ta’ iktar minn sena ta’ attivita,

3. ghall-formazzjoni professjonali meta tezisti rabta bejn il-formazzjoni u l-attivita professjonali
precedenti; ir-rabta ma hijiex mehtiega jekk ic-cittadin tal-Unjoni jkun tilef l-impjieg tieghu

involontarjament.

Id-dritt 1i jirrizulta mill-paragrafu 1 ghandu jinzamm ghal sitt xhur fil-kaz ta’ qghad involontarju
kkonfermat mill-agenzija ghax-xoghol kompetenti wara perijodu ta’ xoghol ta’ inqas minn sena.

[...]”

L-Artikolu 3 tal-FreiztigG/EU, fir-rigward tal-membri tal-familja, jipprovdi:

“(1) II-membri tal-familja tac-¢ittadini tal-Unjoni msemmija fil-punti 1 sa 5 tal-Artikolu 2(2)
jibbenefikaw mid-dritt abbazi tal-Artikolu 2(1) meta jakkumpanjaw l-imsemmi cittadin tal-Unjoni jew
meta jinghaqdu mieghu. Ghall-membri tal-familja ta¢-cittadini tal-Unjoni msemmija fil-punt 5

tal-Artikolu 2(2), dan japplika b’'mod konformi mal-kundizzjonijiet tal-Artikolu 4.

(2) Membri tal-familja huma

1. il-konjugi u I-genituri fil-linja dixxendenti tal-persuni msemmija fil-punti 1 sa 5 u 7
tal-Artikolu 2(2), jew tal-konjugi taghhom, li jkun ghadhom ma lahqux l-eta ta’ 21 sena.

2. il-genituri fil-linja axxendenti jew dixxendenti tal-persuni msemmija fil-punti 1 sa 5 u 7
tal-Artikolu 2(2), jew tal-konjugi taghhom, li l-ghajxien taghhom huwa ggarantit minn dawn
il-persuni jew mill-konjugi taghhom.

[..]”

L-Artikolu 5 tal-FreiziigG/EU, intitolat “Karti ta’ residenza u ¢-certifikat relatat mad-dritt ta’ residenza
permanenti”, jipprevedi:

“(1) Certifikat ta’ dritt ta’ residenza ghandu jinghata ex officio u immedjatament li¢-¢ittadini tal-Unjoni
u lill-membri tal-familja taghhom li jkollhom in-nazzjonalita ta’ Stat Membru tal-Unjoni Ewropea li
huma awtorizzati ji¢¢aqilqu b’'mod liberu fit-territorju.

[...]

(3) L-uffic¢ju tal-barranin kompetenti jista’” jezigi li I-kundizzjonijiet tad-dritt previsti fl-Artikolu 2(1)
jintwerew b’'mod kredibbli fi zmien tliet xhur li jsegwu d-dhul fit-territorju Federali. L-indikazzjonijiet u
l-provi necessarji ghall-gustifikazzjoni jistghu jigu rcevuti, waqt ir-registrazzjoni amministrattiva,
mill-awtorita ta’ registrazzjoni kompetenti, li ghandha tibghat l-indikazzjonijiet u l-provi lill-uffi¢¢ju
tal-barranin kompetenti. |[...]

[...]”

Il-kawza princ¢ipali u d-domandi preliminari

II-membri tal-familja Pena-Garcia huma kollha ¢ittadini Spanjoli. Jovanna Garcia-Nieto u Joel Pena
Cuevas ghexu ghal bosta snin bhala koppja fdar komuni fi Spanja u kienu jifformaw unita ekonomika
minghajr ma huma mizzewgin jew minghajr ma ffirmaw shubija rregistrata, flimkien mat-tifla taghhom
it-tnejn Jovanlis Penia Garcia, u l-iben minuri ta’ Joel Pena Cuevas, Joel Luis Pena Cruz.

Fix-xahar ta’ April 2012 Jovanna Garcia-Nieto dahlet fil-Germanja flimkien mat-tifla taghha Jovanlis u
rregistrat lilha nnifisha, fl-1 ta’ Gunju 2012, bhala persuna li qgieghda tfittex xoghol. Mit-
12 ta’ Gunju 2012, hija ezercitat il-professjoni ta’ assistenta tal-k¢ina, li ghaliha rregistrat lilha nnifisha,
mill-1 ta’ Lulju 2012, b’mod obbligatorju, mas-sigurta so¢jali Germaniza u réeviet remunerazzjoni ta’
EUR 600 fix-xahar.

Fit-23 ta’ Gunju 2012, Joel Pefia Cuevas u t-tifel tieghu nghaqdu ma’ Jovanna Garcia-Nieto u Jovanlis.
Sa mill-1 ta’ Novembru 2012, il-familja Pefia -Garcia ghexet ma’ omm Jovanna Garcia-Nieto u sostniet
l-ghajxien taghha mid-dhul tas-Sinjura Garcia-Nieto. Barra minn hekk, mix-xahar ta’ Lulju 2012,
Jovanna Garcia-Nieto u Joel Pefia Cuevas ircevew allowances tal-familja ghat-tfal taghhom Jovanlis u
Luis Joel, li attendew l-iskola mit-22 ta’ Awwissu 2012.

Fit-30 ta’ Lulju 2012, il-familja Pefa-Garcia pprezentat talba ghal benefi¢¢ji ta’ sussistenza taht
il-Ktieb II tal-Kodici Soc¢jali mac-centru tal-impjiegi (iktar ’il quddiem il-“benefic¢ji inkwistjoni”).
Madankollu, dan tal-ahhar irrifjuta li jaghti dawn il-benefi¢¢ji sa fejn dawn jikkoncernaw lil Joel Pefia
Cuevas u ibnu ghax-xhur ta’ Awwissu u ta’ Settembru 2012, liema benefi¢¢ji, madankollu,
inghatawlhom mix-xahar ta” Ottubru 2012.

Id-dec¢izjoni ta’ rifjut moghtija mic-¢entru tal-impjiegi kienet ibbazata fuq il-punt 1 tat-tieni sentenza
tal-Artikolu 7(1) tal-Ktieb II tal-Kodi¢i Socjali, minhabba l-fatt li, fil-mument tat-talba, Joel Pena
Cuevas u ibnu kienu ghexu inqas minn tliet xhur fil-Germanja u li Joel Pefia Cuevas, barra minn
hekk, ma kienx haddiem impjegat jew li jahdem ghal rasu. Skont i¢-centru tal-impjiegi, l-eskluzjoni
tal-ghoti tal-imsemmija benefi¢¢ji inkwistjoni kienet tapplika wkoll ghat-tifel ta’ Joel Pefia Cuevas.
Fil-fatt, wara r-rizerva mahruga mill-Gvern Germaniz fid-19 ta’ Dicembru 2011 fid-dawl
tal-Konvenzjoni dwar 1-Assistenza, din tal-ahhar ma setghetx tnissel iktar drittijiet.

Ir-rikors imressaq mill-familja Pefna-Garcia kontra d-decizjoni tac-¢entru tal-impjiegi ntlaqa’
mis-Sozialgericht Gelsenkirchen (qorti tal-kontenzjuz socjali ta’ Gelsenkirchen), li ¢ahdet ir-ragunijiet
ta’ eskluzjoni elenkati fl-ewwel punt tat-tieni sentenza tal-Artikolu 7(1) tal-Ktieb II tal-Kodici Socjali
ghal ragunijiet relatati mal-istruttura tal-legizlazzjoni nazzjonali. I¢-centru tal-impjiegi appella minn din
is-sentenza quddiem il-qorti tar-rinviju, il-Landessozialgericht Nordrhein-Westfalen (qorti superjuri
tal-kontenzjuz socjali ta’ Nordrhein-Westfalen).

Il-qorti tar-rinviju tesprimi dubji dwar il-kompatibbilta tal-eskluzjoni totali mill-benefic¢ji inkwistjoni
mad-dritt tal-Unjoni fl-ipotezi prevista mill-punt 1 tat-tieni sentenza tal-Artikolu 7(1) tal-kodici
Socjali.

Fdawn ic¢-cirkustanzi, il-Landessozialgericht Nordrhein-Westfalen (qorti superjuri tal-kontenzjuz
so¢jali ta’ Nordrhein-Westfalen), iddecidiet li tissospendi l-procedura quddiemha u li taghmel
id-domandi preliminari li gejjin lill-Qorti tal-Gustizzja:

“1) Il-prin¢ipju ta’ nondiskriminazzjoni previst fl-Artikolu 4 tar-Regolament (KE) Nru 883/2004,
japplika wkoll — bl-e¢¢ezzjoni tal-eskluzjoni tal-esportazzjoni tal-benefi¢¢ji  prevista
fl-Artikolu 70(4) tal-imsemmi regolament — ghall-beneficcji spe¢jali li ma humiex kontributorji u
li jinghataw fi flus fis-sens tal-Artikolu 70(1) u (2) tar-Regolament (KE) Nru 883/2004?

2) Fil-kaz ta’ risposta affermattiva ghall-ewwel domanda, restrizzjonijiet ghall-prin¢ipju ta’
nondiskriminazzjoni previst fl-Artikolu 4 tar-Regolament [Nru 883/2004] permezz
tad-dispozizzjonijiet tal-legizlazzjoni nazzjonali ta’ traspozizzjoni tal-Artikolu 24(2) tad-Direttiva
[2004/38] li bis-sahha taghhom l-ac¢¢ess ghal dawn il-benefi¢¢ji ma jezisti taht l-ebda ¢irkustanza
matul l-ewwel tliet xhur ta’ residenza meta ¢-cittadini tal-Unjoni fir-Repubblika Federali
tal-Germanja la ghandhom l-istatus ta’ haddiem impjegat jew ta’ haddiem li jahdem ghal rasu u
lanqas id-dritt ta’ moviment liberu taht 1-Artikolu 2(3) tal-ligi fuq il-moviment liberu, huma
possibbli u skont il-kaz sa liema estent?

3) Fil-kaz ta’ risposta fin-negattiv ghall-ewwel domanda, il-principji ta’ nondiskriminazzjoni stabbiliti
fid-dritt primarju — b’'mod partikolari fid-disposzizzjonijiet maghquda tal-Artikolu 45(2) [TFUE] u
tal-Artikolu 18 TFUE - jipprekludu dispozizzjoni nazzjonali li tirrifjuta, minghajr ec¢cezzjoni, lil
c¢ittadini tal-Unjoni, matul l-ewwel tliet xhur tar-residenza taghhom, benefic¢ju so¢jali li jservi
sabiex jigu ggarantiti l-mezzi tal-ghajxien u fl-istess waqt jiffacilita wkoll l-access ghas-suq
tax-xoghol, meta dawn i¢-¢ittadini tal-Unjoni fir-Repubblika Federali tal-Germanja la ghandhom
l-istatus ta’ haddiem impjegat jew ta’ haddiem li jahdem ghal rasu u lanqas id-dritt ta’ moviment
liberu taht I-Artikolu 2(3) tal-FreiziG/EU, izda li jistghu jinvokaw rabta reali mal-Istat [Membru]
ospitanti u, b'mod partikolari, mas-suq tax-xoghol tal-Istat [Membru] ospitanti?”

Permezz ta’ decizjoni tad-19 ta’ Marzu 2015, il-qorti tar-rinviju, madankollu, iddecidiet li ma kienx
hemm lok li tinghata risposta ghall-ewwel domanda peress li domanda bl-istess kontenut kienet saret
fil-kawza li wasslet ghas-sentenza Dano (C-333/13, EU:C:2014:2358) u li 1-Qorti tal-Gustizzja tat
risposta pozittiva billi ddecidiet li “r-Regolament Nru 883/2004 ghandu jigi interpretat fis-sens li
‘benefic¢ji specjali mhux kontributorji u li jinghataw fi flus’ fis-sens tal-Artikoli 3(3) u 70 ta’ dan
ir-regolament jidhlu fil-kamp ta’ applikazzjoni tal-Artikolu 4 tar-regolament imsemmi”.

Fuq id-domandi preliminari

Fugq it-tieni domanda

Permezz tat-tieni domanda taghha, il-qorti tar-rinviju tistaqsi, essenzjalment, jekk I-Artikolu 24
tad-Direttiva 2004/38 u l-Artikolu 4 tar-Regolament Nru 883/2004 ghandhomx jigu interpretati
fis-sens li jipprekludu legizlazzjoni ta’ Stat Membru li tichad certi “benefic¢ji specjali li mhumiex
kontributorji u li jinghataw fi flus”, fis-sens tal-Artikolu 70(2) tar-Regolament Nru 883/2004, u li
huma whkoll jikkostitwixxu “benefi¢c¢ju ta’ assistenza socjali”, fis-sens tal-Artikolu 24(2)
tad-Direttiva 2004/38, li¢c-cittadini ta’ Stati Membri ohra li jinsabu f'sitwazzjoni bhal dik imsemmija
fl-Artikolu 6(1) ta’ din id-direttiva.

Preliminarjament, ghandu jitfakkar li, fis-sentenza Alimanovic (C-67/14, EU:C:2015:597, punti 44
sa 46), il-Qorti tal-Gustizzja diga ddecidiet li l-benefi¢cji bhal dawk inkwistjoni ma jistghux jigu
deskritti bhala benefic¢ji finanzjarji biex jiffacilitaw l-access ghall-impjieg fis-suq tax-xoghol ta’ Stat
Membru, izda ghandhom jitqiesu li huma “beneficcji ta’ ghajnuna so¢jali” fis-sens tal-Artikolu 24(2)
tad-Direttiva 2004/38.

Fir-rigward tal-access ghal dawn il-benefic¢ji, ¢ittadin tal-Unjoni jista’ jippretendi trattament ugwali
bhac-cittadini tal-Istat Membru ospitanti taht 1-Artikolu 24(1) tad-Direttiva 2004/38 biss jekk
ir-residenza  tieghu fit-territorju  tal-Istat Membru ospitanti tissodisfa 1-kundizzjonijiet
tad-Direttiva 2004/38 (sentenzi Dano, C-333/13, EU:C:2014:2358, punt 69, u Alimanovic, C-67/14,
EU:C:2015:597, punt 49).

Fil-fatt, jekk wiehed jacc¢etta li persuni li ma jibbenefikawx minn dritt ta’ residenza bis-sahha
tad-Direttiva 2004/38 ikunu jistghu jinvokaw dritt ghal beneficcji tal-assistenza socjali taht l-istess
kundizzjonijiet bhal dawk applikabbli ghac-¢ittadini nazzjonali, ikun qed imur kontra wiehed
mill-ghanijiet tal-imsemmija direttiva, imsemmi fil-premessa 10 taghha, li huwa intiz li jevita li
¢-cittadini tal-Unjoni ¢ittadini ta’ Stati Membri ohrajn isiru piz mhux ragonevoli fuq is-sistema ta’
assistenza socjali tal-Istat Membru ospitanti (sentenzi Dano, C-333/13, EU:C:2014:2358, u Alimanovic,
C-67/14, EU:C:2015:597, punt 50).

Ghalhekk, sabiex jigi ddeterminat jekk beneficcji ta’ assistenza soc¢jali, bhall-benefi¢¢ji inkwistjoni,
jistghux jigu michuda abbazi tad-deroga tal-Artikolu 24(2) tad-Direttiva 2004/38, ghandha
konsegwentement tigi vverifikata, preliminarjament, l-applikabbilta tal-princ¢ipju ta’ ugwaljanza
fit-trattament imfakkar fl-Artikolu 24(1) tal-imsemmija direttiva u, b’hekk, il-legalita tar-residenza
tac-cittadin tal-Unjoni kkoncernat fit-territorju tal-Istat Membru ospitanti (sentenza Alimanovic,
C-67/14, EU:C:2015:597, punt 51).

Ghandu jigi osservat fdan ir-rigward li, kif jirrizulta mill-process issottomess lill-Qorti tal-Gustizzja,
Joel Peiia Cuevas jista’ jibbaza dritt ta’ residenza fuq l-Artikolu 6(1) tad-Direttiva 2004/38.

Fil-fatt, din id-dispozizzjoni tipprevedi li c¢-cittadini tal-Unjoni ghandhom id-dritt ta’ residenza
fit-territorju ta’ Stat Membru iehor ghal perijodu ta’ tliet xhur, minghajr ebda kundizzjonijiet jew
formalitajiet minbarra r-rekwizit li wiehed ikun fil-pussess ta’ karta ta’ identita jew passaport validu u
l-Artikolu 14(1) ta’ din id-direttiva jzomm dan id-dritt sakemm ic-c¢ittadin tal-Unjoni u l-membri
tal-familja tieghu ma jsirux piz mhux ragonevoli fuq is-sistema ta’ ghajnuna socjali tal-Istat Membru
ospitanti (sentenzi Ziolkowski u Szeja, C-424/10 u C-425/10, EU:C:2011:866, punt 39, kif ukoll Dano,
C-333/13, EU:C:2014:2358, punt 70).

Madankollu, ghandu jigi rrilevat li, fkaz bhal dan, l-Istat Membru ospitanti jista’ jinvoka d-deroga

tal-Artikolu 24(2) tad-Direttiva 2004/38 sabiex jirrifjuta li jaghti 1-benefic¢ju ta’ assistenza socjali mitlub
mill-imsemmi ¢ittadin (sentenza Dano, C-333/13, EU:C:2014:2358, punt 70).

Fil-fatt, jirrizulta espressament mill-kliem ta’ din id-dispozizzjoni li l-Istat Membru ospitanti, matul
l-ewwel tliet xhur ta’ residenza, jista’ jirrifjuta li jaghti lill-persuni li ma humiex haddiema, dawk li
jahdmu ghal rashom jew dawk li jzommu tali status kwalunkwe ghoti ta’ ghajnuna so¢jali.

Issa, kif irrileva I-Avukat Generali fil-punt 70 tal-konkluzjonijiet tieghu, l-imsemmija dispozizzjoni hija
konformi mal-ghan tal-preservazzjoni tal-bilan¢ finanzjarju tas-sistema ta’ ghajnuna socjali tal-Istati
Membri mfittex mid-Direttiva 2004/38, kif jirrizulta, b'mod partikolari, mill-premessa 10 taghha.
Peress li l-Istati Membri ma jistghux jezigu minghand ic-¢ittadini tal-Unjoni li jkollhom mezzi
suffi¢jenti ta’ sussistenza u l-kopertura medika personali meta jirrisjedu ghal massimu ta’ tliet xhur
fit-territorji rispettivi taghhom, huwa legittimu li ma jigix impost fuq l-Istati Membri li jiehdu hsieb
dawn i¢-¢ittadini matul dan il-perijodu.

Fdan ir-rigward, ghandu wkoll jigi specifikat li, ghalkemm id-Direttiva 2004/38 tezigi li l-Istat Membru
ospitanti jiehu inkunsiderazzjoni s-sitwazzjoni individwali ta’ persuna kkoncernata meta jkun ser
jadotta mizura ta’ tkec¢cija jew meta jkun ser jikkonstata li din il-persuna tikkostitwixxi piz mhux
ragonevoli fuq is-sistema tal-ghajnuna socjali fil-kuntest tar-residenza taghha (sentenza Brey,
C-140/12, EU:C:2013:565, punti 64, 69 u 78), tali ezami individwali ma huwiex nec¢essarju madankollu
fil-kaz bhal dak fil-kawza principali.

Fil-fatt, fis-sentenza Alimanovic (C-67/14, EU:C:2015:597, punt 60), il-Qorti tal-Gustizzja diga affermat
li d-Direttiva 2004/38, li tistabbilixxi sistema gradwali ta’ Zamma tal-istatus ta’ haddiem intiza li tizgura
d-dritt ta’ residenza u l-a¢cess ghall-benefic¢ji socjali, hija stess tiehu inkunsiderazzjoni diversi fatturi li
jikkaratterizzaw is-sitwazzjoni individwali ta’ kull applikant ghal beneficcju so¢jali u, b’'mod partikolari,
it-tul tal-ezercizzju ta’ attivita ekonomika.

Ghaldagstant, jekk tali ezami ma huwiex mehtieg fil-kaz ta’ cittadin li qed ifittex xoghol u li ma jkollux
ghad l-istatus ta’ haddiem, dan japplika iktar u iktar fil-kaz ta’ persuni li jinsabu fis-sitwazzjoni bhal dik
ta’ Joel Pena Cuevas, fil-kawza principali.

Fil-fatt, billi jippermetti lil dawk ikkoncernati li jkunu jafu minghajr ambigwita d-drittijiet u l-obbligi
taghhom, l-e¢cezzjoni msemmija fl-ewwel punt tat-tieni sentenza tal-Artikolu 7(1) tal-Ktieb II
tal-Kodici Socjali, mogqrija flimkien mal-Artikolu 24(2) tad-Direttiva 2004/38, 1i tghid li r-Repubblika
Federali Germaniza ma hijiex obbligata li tattribwixxi d-dritt ghall-ghajnuna socjali matul l-ewwel tliet
xhur ta’ residenza ta’ ¢ittadin tal-Unjoni fit-territorju taghha, hija tali li tizgura livell gholi ta’ certezza
legali u trasparenza fil-kuntest tal-ghoti ta’ benefi¢¢ji ta’ ghajnuna socjali ta’ assigurazzjoni bazika,
filwaqt li hija konformi mal-princ¢ipju ta’ proporzjonalita (ara, b’analogija, is-sentenza Alimanovic,
C-67/14, EU:C:2015:597, punt 61).

Barra minn hekk, fir-rigward tal-ezami individwali sabiex titwettaq evalwazzjoni globali tal-piz konkret
li jirrapprezenta l-ghoti ta’ benefi¢¢ju fuq is-sistema nazzjonali kollu tal-ghajnuna so¢jali inkwistjoni
fil-kawza principali, ghandu jitfakkar li I-ghajnuna moghtija lil applikant wiehed difficilment tista’ tigi
deskritta bhala “piz mhux ragonevoli” ghall-Istat Membru fis-sens tal-Artikolu 14(1) tad-Direttiva
2004/38, peress li tista’ tkun ta’ piz fuq l-Istat Membru kkon¢ernat mhux wara li jkun ircieva
applikazzjoni individwali, izda necessarjament wara li jinghaddu 1-applikazzjonijiet individwali kollha li
jkunu gew issottomessi lilu (ara s-sentenza Alimanovic, C-67/14, EU:C:2015:597, punt 62).

F'dawn i¢-cirkustanzi, 1-Artikolu 24(2) tad-Direttiva 2004/38 ma jipprekludix legizlazzjoni nazzjonali,
bhal dik inkwistjoni fil-kawza prin¢ipali, sa fejn hija tichad certi “benefic¢ji specjali mhux kontributorji
u li jinghataw fi flus”, fis-sens tal-Artikolu 70(2) tar-Regolament Nru 883/2004, lic-cittadini ta’ Stati
Membri ohra li jinsabu f’sitwazzjoni bhal dik imsemmija fl-Artikolu 6(1) ta’ din id-direttiva.

L-istess konkluzjoni hija necessarja fdak li jikkoncerna l-interpretazzjoni tal-Artikolu 4

tar-Regolament Nru 883/2004. Fil-fatt, il-benefi¢c¢ji inkwistjoni, li jikkostitwixxu “beneficcji specjali
mhux kontributorji u li jinghataw fi flus” fis-sens tal-Artikolu 70(2) tar-regolament imsemmi,

jinghataw, bis-sahha tal-paragrafu (4) ta’ dan l-istess artikolu, eskluzivament fl-Istat Membru li fih
tirrisjedi 1-persuna kkoncernata u konformement mal-legizlazzjoni ta’ dan l-Istat. Minn dan isegwi li
xejn ma jipprekludi li tali benefi¢cji jigu michuda lil cittadini ta’ Stati Membri ohra li ma jkunux
haddiema jew persuni li jahdmu ghal rashom jew li jzommu tali status matul l-ewwel tliet xhur
tar-residenza taghhom fl-Istat ospitanti (ara, fdan is-sens, is-sentenzi Brey, C-140/12, EU:C:2013:965,
punt 44, u Dano, C-333/13, EU:C:2014:2358., punt 83).

Fid-dawl tal-kunsiderazzjonijiet kollha precedenti, jehtieg li tinghata risposta ghat-tieni domanda li
I-Artikolu 24 tad-Direttiva 2004/38 u l-Artikolu 4 tar-Regolament Nru 883/2004 ghandhom jigu
interpretati fis-sens li dawn ma jipprekludux legizlazzjoni ta’ Stat Membru li tichad certi “benefic¢ji
spe¢jali mhux kontributorji u li jinghataw fi flus” fis-sens tal-Artikolu 70(2) tar-Regolament
Nru 883/2004, li wkoll jikkostitwixxu “benefic¢ju ta’ assistenza socjali” fis-sens tal-Artikolu 24(2)
tad-Direttiva 2004/38, lic-cittadini ta’ Stati Membri ohra li jkunu fl-istess sitwazzjoni msemmija
fl-Artikolu 6(1) ta’ din id-direttiva.

Fugq it-tielet domanda

Peress li t-tielet domanda saret fuq is-suppozizzjoni li kienet ser tinghata risposta negattiva ghall-ewwel
domanda u 1-Qorti tal-Gustizzja tat risposta pozittiva ghal domanda bl-istess kontenut fil-kawza li
wasslet ghas-sentenzi Dano (C-333/13, EU:C:2015:2358) u Alimanovic (C-67/14, EU:C:2015:597), ma
hemmx lok li tinghata risposta ghat-tielet domanda preliminari.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (L-Ewwel Awla) taqta’ u tiddeciedi:

L-Artikolu 24 tad-Direttiva 2004/38/KE tal-Parlament u tal-Kunsill, tad-29 ta’ April 2004, dwar
id-drittijiet tac-cittadini tal-Unjoni u tal-membri tal-familji taghhom li ji¢caqilqu u jghixu
liberament fit-territorju tal-Istati Membri u li temenda r-Regolament (KEE) Nru 1612/68 u
thassar id-Direttivi 64/221/KEE, 68/360/KEE, 72/194/KEE, 73/148/KEE, 75/34/KEE, 75/35/KEE,
90/364/KEE, 90/365/KEE u 93/96/KEE, u l-Artikolu 4 tar-Regolament (KE) Nru 883/2004
tal-Parlament Ewropew u tal-Kunsill, tad-29 ta’ April 2004, dwar il-kordinazzjoni ta’ sistemi ta’
sigurta socjali, kif emendat bir-Regolament tal-Kummissjoni (UE) Nru 1244/2010 tad-
9 ta’ Dicembru 2010, ghandhom jigu interpretati fis-sens li dawn ma jipprekludux legizlazzjoni
ta’ Stat Membru li tichad certi “benefic¢ji spec¢jali mhux kontributorji u li jinghataw fi flus”
fis-sens tal-Artikolu 70(2) tar-Regolament Nru 883/2004, li wkoll jikkostitwixxu “beneficc¢ju ta’
assistenza socjali” fis-sens tal-Artikolu 24(2) tad-Direttiva 2004/38, li¢c-cittadini ta’ Stati Membri
ohra li jkunu fl-istess sitwazzjoni msemmija fl-Artikolu 6(1) ta’ din id-direttiva.

